
Referat frå soknerådsmøte i Gloppen sokn 
Onsdag 30.8.2023   

 

Innleiing: Eivind Kjerstad Nilsen  

Til stades: Eivind Nilsen, Arne Høyland, Gunhild Aabrekk Nedrebø, Oddhild Almenning Voll, Vidar 

Bjotveit, Oddvar Bjørlo, Berit Aasebø Hauge, Bjørn Aurlien 

 

ORIENTERINGSSAK 

Sak 36/23  Samarbeid med KFUK/KFUM 

Stein Robert Osdal kom og orienterte om det arbeidet som har vore gjort for å få til eit  berekraftig 

ungdomsarbeid i Gloppen.  

Sjå vedlagde rapport. 

Saka var utsett frå møtet 14. juni. Vidare handsaming av saka vert på neste soknerådsmøte. 20.9.23 

 

REFERATSAKER   

 

Sak  45/23   Godkjenning av innkalling. Saker til Eventuelt. 

 Innkallinga vart godkjent  

                 

Sak  46/23   Godkjenning av protokoll frå siste møte. 

Referatet frå soknerådsmøtet 14.juni 2023 vart godkjent. 

VEDTAKSSAKER 

Sak  47/23 Evaluering av aktivitet sidan sist 

DATO KVA EVALUERING 

18.6 Skjerdalen. Friluftsgudsteneste/ tur 30 deltok 
Veldig godt mottekne av gardsfolket. 
Gratis båttransport, hadde kaffi og kjeks 
klart ved hytta, Liv Randi guida turen. 
Flott dag i godt sommarver med ei fin 
gudsteneste i ein mektig og flott 
naturkatedral. 
Godt nøgde deltakarar. 

25.6 Hagen Vereide prestegard, kl.16.00 
Skaparverkets dag 

69 deltok 
Kyrkjekaffi: Vi hadde for lite mat og burde 
vore fleire som hjelpte til.Meir glutenfritt. 
35 deltok på naturstien i hagen.Gode 
tilbakemeldingar. 
Fin gudsteneste, mykje flott musikk av 
Håvard Norevik og Dorothee.  

19.8 Stand på Sandanedagane for Kyrkjevalet 
Felles stand for alle sokna i kommunen 

Tre vakter: 11.00-13.00, 13.00-15.00 og 
15.00-17.00. Ein frå kvart sokneråd på 
kvar vakt. Åslaug og Berit frå Gloppen 
sokn. 
Det var laga  fellesbrosjyre for 
soknerådsvalet i dei tre sokna. 
Aktivitetsark med premiar for barn. 
Delte ut ca. 90 brosjyrer. 
Få som hadde noko å spørje om.  
Relativt få som tok kontakt. 
Hadde god plassering, Kyrkja viste igjen. 

20.8 Gudsteneste på Heradsplassen, ute 230 deltok (210 i 2022) 
Lovsanggruppa, Tore prest, Arne Høyland 
og Audhild Bogstad var medliturgar, 
Magni Evebø Sand og Berit delte ut 
songark. 
Viktig at vi har eit band/kor/gruppe som 
har det musikalske ansvaret! 
Flott gudteneste i varmt og fint 
sommarver.  God lyd! 
8 stk rydda stolane tilbake til matteltet, 
det gjekk fort og greitt. 
Tidspunktet var i år flytta til kl.12.00. 
Både handelsstanden og vi var godt 
nøgde med det og held fram med det 
tidspunktet. 

DATO LOPPERIET OG KAFEDRALEN EVALUERING 

18.8  Ynskjeleg med solskjerming for dei som 
sel i Kaffedralen på solrike dagar. 
Fleire synes at 3 – timars vakter er litt 
lenge å stå. På den andre sida vert det 
meir krevande å fylle vaktlistene dersom 
ein har kortare vakter. 

19.8  130 000 brutto inntekt. Nøgde med 
resultatet. 

20.8  10 000 kr. til svelerøre 

 

Vedtak: 

Gudstenesta på Heradsplassen under Sandanedagane skal halde fram med å starte kl.12.00 

 

Sak 48/23 Oppussing av Sandane kyrkje (Arne) 

a) Framlegg om å bruke  enda 100 000 kr. frå Lopperiet sin konto til ferdigstilling av Festsalen i 

Sandane kyrkje. Lopperiet har pr. no (14.8.23) 190 000 kr. på konto. 

Framlegg om å bruke 100 000 kr. til omtrekking av alle dei blå stolane og persienneløysing for 

vindauge. 

b) Vi har fått ny Festsal i Sandane kyrkje. Dette må markerast/feirast. Kva tid? Korleis? 

Vedtak: 

a) Soknerådet vedtek å bruke 100 000 kr. frå Lopperiet sin konto til ferdigstilling av Festsalen i 

Sandane kyrkje og omtrekking av dei blå stolane. 

b) Vi feirar at vi har fått ny festsal i Sandane kyrkje i samband med gudstenesta 8. oktober. 

Korleis vi gjer det drøftar vi på neste møte. 

 

Sak  49/23     Puter i Gimmestad kyrkje (Arne) 

Har fått denne stadfestinga frå Audun i gjeldane sak: (etter at det vart sådd tvil om kva 
svaret frå dei tilsette var – i førre møte) 

  
Ja, fleirtalet tykte det var ok og eg er einig sidan det ikkje er snakk om alle benkane. 
Audun 
 
Vedtak:  
Vi vedtek å kjøpe inn puter til Gimmestad kyrkje frå Kyrkjetekstiler. Gåvekonto tek 
kostnaden. Audun vel farge. 

Sak  50/23    Framstøyt for å få fleire faste gjevarar (Arne) 
  
Før Arne sluttar som kasserar kan han sende ut brosjyre om gjevertenesta til aktuelle kandidatar. 
Teksten på følgebrevet kan finpussast ilag med Berit/Vidar og Oddhild før utsending, men kan vere 
noko i denne retninga: 
  
«Eg takker no for meg etter 8 år som kasserar i Gloppen sokneråd. Desse åra har eg sett kor verdifullt 
det er for soknet med ei fast gjevarteneste der vi til no har 31 gjevarar totalt. For å gje det nye 
soknerådet ein god start og trygge økonomiske utsikter sender eg difor (i samråd med soknerådet) ut 
oppmoding til deg/dokke om å delta i dette viktige arbeidet. 
Les den vedlagte brosjyra og så er det sjølvsagt heilt frivillig om du ynskjer å binde deg som fast 
gjevar eller ikkje, og i så fall med eit månadleg beløp du sjølv vel.» 
  
Med venleg helsing 
Arne Høyland (avtroppande kasserar) 
  

Vedtak: 
Er positive til ein slik aksjon. Kan sjå på lista med dei vi spurde til soknerådsvalet. Send e-post til Arne 

innan 11. september med framlegg til moglege gjevarar. 

 

 

Sak  51/23 Kick Off Barne - og ungdomsarbeid 

Gudsteneste i Sandane kyrkje kl.11.00 med utdeling av bok til 4-åringane.  

Kick Off barne -  og ungdomsarbeid. Eiga gruppe har ansvar. 

Kyrkjekaffi – soknerådet har ansvar. Kven gjer kva? 

 

Vedtak: 

Deler ut aktivitetsbrosjyre i  4 årsboka. Legg fleire brosjyrer lett tilgjengleg. 

Berit presenterer kort aktivitetar og ansvarlege for aktivitetane rett etter gudstenesta og før 

kyrkjekaffien. 

Ordne til/rydde: Arne og Oddhild 

Koke kaffi /drikke: Oddhild, Berit m.fl. 

Bollar/kaker/ mm: Oddhild, Arne- vafler,  Berit – kanelsnurrer, Gunnhild- muffins. 

Vidar spør besteforeldre /medliturgar 

ORIENTERINGSSAKER 

Sak  52/23  Orienteringar  

• Kyrkjelydstur til Jølster 
Meiner at vi ikkje har kapasitet til gjennomføring denne hausten. Det nye soknerådet kan ta 
opp igjen saka til våren og sjå kva ein vil gjere med det. 

• Teljekorps til kyrkjevalet 
Oddhild Almenning Voll, Hege Støylen Alme, Oddrun Alme og Ola Devik 
Opplæring for funksjonærar onsdag 6. september i Sandane kyrkje. 
Kl.18.00 – 19.00 Stemmemottakarar. Kl.19.00 -20.00 Teljekorps. 
Det skal kome innkalling frå Audun 

• Soknerådsmøte i september. 
Då vi laga møteplanen vår var vi litt usikre på om vi hadde trong for soknerådsmøte i 
september. 
Det ser vi no at vi må ha. Det vert soknerådsmøte 20. september kl.18.00 – 20.00. Frist for 
innsending av saker er 11. september.  
Dette møtet vert det siste for dette soknerådet og det vil vere naturleg at vi ser litt tilbake på 
dei 4 åra vi har site og gjer oss nokre tankar/evaluerer det arbeidet vi har gjort. Slik at ein del 
av det kan formidlast vidare til det nye soknerådet. 

• Avskjed med det gamle soknerådet i samband med gudstenesta i Sandane kyrkje 8. oktober 
kl.11.00. 

• Overlappingsmøte mellom gamalt og nytt sokneråd 25. oktober. 
 
 

 
Sak  53/23 Økonomisk støtte til deltakarar på leir mm. ( Arne) 

• På soknerådsmøtet 14. juni 2023 drøfta vi økonomisk støtte til deltakarar på ulike leirar mm. 
Vedtak: Soknerådet dekker halve deltakaravgifta for alle som søkjer. Har fått søknad frå 1 

deltakar. (Sak 40/23  14. juni 2023) 

• Per Momrak reiste i slutten av juni med 6 deltakarar på KRIK – leir. 
Han søkte om 7600 kr. til dekking av fellesutgifter i samband med KRIK -  leir. (6 deltakar) 
Han har fått 7600 kr. Dette er då på tvers av vedtaket frå 14.juni. 

 

 
EVENTUELT 
 

• Møbelering av barnekroken i Vereide kyrkje. Der må det gjerast noko. Nemnda for 
barnekroken ( Åslaug og Eivind) tek kontakt med Audun og finn ut kva som kan gjerast. 
 
 
 

Neste ordinære soknerådsmøte er 20.september 2023 

Frist for innsending av saker til dette møtet er: 11.september 2023 

 

Referat 

Eivind Kjerstad Nilsen og Berit Aasebø Hauge  

